
Pamamahagi 

ng Relief Goods, 
pinagpatuloy!

MGA NAAPEKTUHAN NG PAGBAHA SA BAYAN NG 
BACO, PINAMAHAGIHAN NG RELIEF GOODS

MULING NAMAHAGI 
ng relief goods ang Pama-
halaang Panlalawigan 
ngayong araw, Enero 5 sa 
tatlong barangay na naa-
pektuhan ng pagbaha sa 
bayan ng Baco.   
 Pinangunahan ni 
Provincial Administra-
tor MD Hubbert Christo-
pher A. Dolor, kinatawan 
ni Governor Bonz Dolor 
ang naturang pamamah-
agi katuwang sina Baco 
Mayor Allan A. Roldan at 
PSWDO Zarah C. Mag-
boo.

 Ayon kay Provin-
cial Administrator MD 
Dolor, nais maipadama ng 
Pamahalaang Panlalaw-
igan ang pagkalinga sa 
mga mamamayan sa pana-
hon ng kalamidad. Aniya 
pa, maliit man ang ayu-
dang kaloob ng Kapitolyo, 
makakatulong naman ito 
sa panandaliang pangan-
gailangan.   
 Unang namaha-
gi ang grupo sa Barangay 
Mangangan II kung saan 
umabot sa 355 indibidw-
al ang nabiyayaan ng re-

lief goods. Sunod namang 
namahagi sa Barangay 
Burbuli kung saan umabot 
sa 257 ang napagkaloo-
ban. Samantala, nasa 457 
naman ang napagkaloo-
ban ng relief goods sa Ba-
rangay Catwiran I. 
 Sa mga nabang-
git na barangay, pasas-
alamat ang ipinaabot ng 
mga punong barangay sa 
agarang tulong ng Pama-
halaang Panlalawigan na 
ipinagkaloob sa kanila. 
(CIO Calapan)

TINGNAN: Ito ang naging sitwasyong 
noong Jan. 03, 2023. Halos humigit ku-

mulang sa 1km na pila ng mga babyahe at 
sasakay barko palabas ng Oriental Mind-

oro sa may labas ng Calapan Port. Lampas 
pa ito sa may Total gasoline station.

Pamamahagi ng Relief Goods, pinagpatuloy!
SA PAGPAPATULOY ng 
pamamahagi ng Pamaha-
laang Panlalawigan ng food 
packs sa mga barangay na 
naapektuhan ng pagbaha, 
tinungo ng grupo ang apat 
na barangay sa District 8 ng 
bayan ng Naujan ngayong 
araw.
 Sa atas ni Governor 
Bonz Dolor, pinangunahan 
ni Vice Governor Ejay Fal-
con ang naturang pamama-
hagi katuwang sina PSW-
DO Zarah C. Magboo, mga 
Board Members na sina 
Faye Ilano, Alely Casubuan 
at Bong Brucal, gayundin si 
Naujan Municipal Adminis-
trator Engr. Erwin Gayutin.  
Kasama rin nila ang ilan 
pang mga kawani ng Pama-
halaang Panlalawigan na 
mula sa PDRRMO at PSD-
WO.
 Ayon kay Vice Gov-
ernor Ejay Falcon, ang kanil-
ang ginagawang pamamah-
agi ay nagpapakita lamang 
na mayroon silang mga 
lingkod-bayan at pamaha-

laang handang tumulong 
sa panahon ng pangangail-
angan.  Sa kabila ng nara-
ranasang unos, matuto din 
aniya tayong magpasalamat 
sapagkat buhay tayong lahat 
at ito ang mahalaga, dagdag 
pa niya.
 Lubos naman ang 
pasasalamat ng mga mam-
amayang tumanggap ng 
mga food packs tulad ni San 
Andres Barangay Captain 
Domingo Limbo, ‘Maram-
ing salamat po sa agarang 
tulong, na kahit na kami 
ay malayo at nasa sulok ay 
hindi nyo nakakalimutan.  
Tunay ngang ang Pamaha-
laang Panlalawigan ay hin-
di nagpapabaya sa kanyang 
mga mamamayan.’
 Sa araw na ito, hu-
migit kumulang na 875 na 
pamilya ang napagkalooban 
ng food packs mula sa mga 
barangay ng San Andres, 
Tagumpay, Inarawan at Ma-
habang Parang sa bayan ng 
Naujan. (CIO Calapan)

First CGC Department Heads 
Meeting for 2023, isinagawa

MATAPOS ang holiday sea-
son, balik trabaho na ulit 
ang buong Pamahalaang 
Lungsod upang ipagpatuloy 
ang mga programa para sa 
taumbayan. 
 Sa unang linggo ng 
2023, ika-4 ng Enero, ay 
isinagawa ang unang papu-
pulong ng mga hepe ng iba’t 
ibang departamento at pro-
gram managers ng Pamaha-
laang Lungsod sa pangun-
guna ni City Mayor Marilou 
Flores-Morillo at City Ad-
ministrator Atty. Reymund 
Al Ussam.
 Dahil sa magandang 
feedback ng taumbayan 
ukol sa mga naganap na 
mga gawaing kabilang sa 
pagdiriwang ng Pasko, Ba-
gong Taon, at Kapistahan 
ng Sto. Niño de Calapan, pi-
naabot ng Punong Lungsod 
at ni Atty. Ussam ang pagba-
ti at pasasalamat sa mga de-
partamento na nanguna at 
naging bahagi ng mga pro-
grama.
 Isa sa mga naging 
agenda ng pormal na pag-
pupulong ay tungkol sa pa-
ghahanda sa darating na 
pagdiriwang ng Kalap Festi-
val 2023 at sa Silver Found-
ing Anniversary ng Lung-
sod ng Calapan.
Ayon kay Atty. Ussam, dapat 
ay magkaroon na ng komite 
at inaasahan na maglevel up 

pa ang mga aktibidades na 
isasagawa para sa pagdiri-
wang bilang ang lungsod ay 
nasa ika-25 o Silver Found-
ing Anniversary na.
 Ipinahayag din ng 
City Mayor Malou ang pag-
nanais niya na mas maging 
ganap ang partisipasyon ng 
mga Calapeño sa nasabing 
pagdiriwang.
 Ilan pa sa mga tinal-
akay ay ang mga ordinan-
sang inaasahang mahigpit 
na ipapatupad ngayong taon 
sa pangunguna ng Public 
Safety Department sa lung-
sod ng Calapan.
 Muli ding aarangka-
da ang Serbisyong TAMA 
para sa Barangay Caravan 
ngayong buwan ng Enero 
upang ipagpatuloy ang pag-
bibigay ng mga serbisyo.
 Nagbigay naman ng 
mga updates ang iba pang 
mga department heads 
tungkol sa mga programang 
ilulunsad nila para sa taong 
ito.
Nagkaroon din ng munt-
ing selebrasyon sa pam-
amagitan ng Traditional 
Toast para ipagdiwang ang 
mga matagumpay na pro-
gramang inilunsad at ang 
mga parangal na nakamit 
ng pamahalaan nitong 2022 
(Thea Marie J. Villadolid/
CIO).


